
Qendrës Rajonale të Mjedisit (REC)
Zyra në Shqipëri
Në këtë botim të përmuajshëm do të gjeni
informacion mbi probleme mjedisore, lajme
të përzgjedhura, opinione e komente mbi çë-
shtje të mjedisit nga vendi e rajoni, informa-
cione për aktivitete për mjedisin nga vendi e
bota etj.
Versionin elektronik të kësaj reviste, mund
ta gjeni në faqen: http://albania.rec.org
Për të marrë “Mjedisi Sot”, e përditshme
elektronike, me postë eletronike apo revis-
tën “MJEDISI SOT” (botim i përmuajshëm),
dërgoni emrin dhe adresën tuaj pranë Zyrës
së REC në Shqipëri, në adresat:
Kutia Postare 127, Tiranë ;
Tel/Faks: (04) 239444 ;
ose editor@albania.rec.org

Qendra Rajonale e Mjedisit (REC)
për Europën Qendrore e Lindore
është një organizatë ndërkombëtare
jopartizane, joavokate, jofitimprurëse
që mbështet zgjidhjen e problemeve
mjedisore në Evropën Qendrore e
Lindore (EQL), duke nxitur bashkëpuni-
min ndërmjet organizatave joqeveri-
tare, qeverive, bizneseve e aktorëve të
tjerë mjedisorë, si dhe duke mbështe-
tur shkëmbimin e lirë të informacionit
dhe pjesëmarrjen e publikut në
vendimmarrjen mjedisore.
REC është krijuar në 1990 nga ShBA,
Komisioni Evropian dhe Hungaria. Sot
REC, bazohet ligjërisht në Kartën e tij,
nënshkruar nga 28 vende dhe
Komisioni Evropian, dhe në një
marrëveshje ndërkombëtare me
qeverinë hungareze. REC ka zyrën
qendrore në Szentendre, Hungari dhe
zyrat e vendeve në secilin prej 15
vendeve përfituese.

Shqipëria e ka nënshkruar Kartën e
REC në 1993. Zyra e REC për
Shqipërinë është hapur në 1994. Kjo
zyrë punon për realizimin e misionit
të REC duke mbështetur organizatat
jofitimprurëse, institucionet mjedi-
sore në të gjitha nivelet, dhe aktorë të
tjerë të interesuar në fushën e mjedi-
sit, duke mbështetur proceset pjesë-
marrëse e shkëmbimin e lirë të
informacionit.
Fushat kryesore të veprimtarisë janë:
Programi i granteve për OJF-të;
Planet Lokale të Veprimit në Mjedis,
Informacioni Mjedisor; Edukimi Mje-
disor; Programi i kualifikimit për OJF-
të dhe zyrtarë të mjedisit, nismat dhe
programet vendore e rajonale; etj.
Donatorët më të fundit janë: Komi-
sioni Europian, Ambasada e Mbretë-
risë së Hollandës, SIDA, UNDP, GEF/
SGP, Fondacioni SOROS, SDC, etj.

EDITORIAL

Në evolucionin më të madh
teknologjik, internetin, thuhet se
mund të gjesh gjithçka që dëshiron.
Shkenca po evolon në mënyrë të
pandalshme, duke gjetur dita – ditës
mundësi për ta bërë jetën e njerëzve
më të lehtë dhe, pse jo, më luksoze.
Megjithatë askush nuk mund të thotë
se si ka ndryshuar mënyra e jetesës
së njerëzve të cilët edhe pse sot kanë
më shumë asortimente luksi,
fatkeqësisht kanë më pak jetë, më
shumë sëmundje dhe aspak siguri…

Teknologjia, shkenca, dëshira për
një jetë komode po abuzon rëndë
me burimet natyrore, të cilat nuk
mund ta përballojnë dot trysninë e
madhe të zhvillimit teknologjik, i cili
gllabëron pamëshirshëm burimet
natyrore: miliona tonë naftë që çdo
ditë shndërrohen në ndotje, qindra
miljonë pyje të prera, burime ujore
që po shterojnë si pasojë e faktorit
njeri, miliarda substanca të
dëmshme, që hidhen në brigjet e
deteve. E gjitha kjo në emër të
sakrificës për të patur një jetë sa më
komode, me makina diezel super,
me produktet të fabrikuara në seri,
të cilat kërkojnë mjaft teknologji por

mbi të gjitha energji dhe lëndë të
parë, të cilat në mënyrë të drejtpër-
drejtë zhvasin burimet dhe pasuritë
natyrore të Planetit Tokë, që më
shumë se kurrë po plaket e bashkë
me të edhe njerëzimi. Të gjithë jemi
në gjendje të konsumojmë e
prodhojmë shumë herë më shumë
se sa kemi mundësi për të
menaxhuar dhe suportuar mbetjet
që si rrjedhim krijohen. E askujt nuk
i vjen keq për këtë. Gjurmët e
veprimtarisë njerëzore po bëhen të
rënda, duke lënë plagë të
pashërueshme në tokë, nëntokë e
ajër. Tashmë, përveç Afrikës, të gjithë
shtetet e botës i marrin tokës më
shumë se ajo mund të japë. Vetëm
Amerika i merr 5 herë më shumë.
Kush e di se ku i gjen!?

Njerëzit ecin në rrugën drejt
zhvillimit, duke thyer e shkelur të
gjitha ligjet e natyrës dhe së shpejti
rraca njerëzore do të kërcënohet si
ajo e dinosaurëve të cilët megjithëse
kanë jetuar miliona vjet më parë do
të kemi të njëjtin fat me llojin njeri i
cili edhe pse shumë më i sofistikuar
nga intelekti është rob i dëshirës për
të jetuar luksin.

Gjurma e njeriut po i ngjan
asaj të një dinosauri

OMGJ-të, gjyqi shtyhet për në
Shtator

Gjyqi për organizmat e
modifikuara gjenetikisht, OMGJ-të,
është shtyrë për në shtator pas një se-
ance të dështuar në  Gjykatën e Tiranës.
Përfaqesuesit e palëve të paditura;
Ministria e Bujqësisë dhe ajo e Mjedisit,
nuk u paraqitën me autorizim të rregullt.
Aq me tepër, ata thanë se nuk ishin
njohur fare me kërkesë-padinë. Bëhet
fjalë për një gjyq që zhvillohet për herë
të parë ne Shqipëri.

Durrës, deti më i ndotur në të
gjithë Shqipërinë

Deti në plazhin e Durrësit është
më i ndoturi në Shqipëri dhe burim
për një seri infeksionesh te njerëzit.
Specialistët e Institutit të Shëndteit
Publik kanë monitoruar cilësinë e ujit,
500 metra larg bregdetit dhe rezultati
është shqetësues. Mbetje të njerëzve
dhe kafshëve ndosin bregdetin dhe
sëmundjet që burojnë janë infeksione
të lëkurës, veshkave etj.

Zjarrfikësit: Pyjet në rrezik,
s’kemi mjete

Zjarret në pyje nuk mund të
shuhen, pasi në shumë zona nuk futen
dot zjarrfikësit, ndërsa për helikopterë
as që bëhet fjalë. Kjo ka rezultuar gjatë
një takimi që Prefektja e Durrësit
Ingrid Shuli organizoi me drejtuesit e
pushtetit vendor në shkallë qarku.
Duke u nisur nga eksperienca e viteve
të shkuara, zonat më të rrezikuara janë
zonat rurale. Në dispozicion të luftës
kundër zjarreve janë 9 makina por në
rast se zjarri bie ne male është e
pamundur të veprohet pasi nuk ka
asnjë helikopter.

Nisin protestat në Elbasan,
kundër ndotjes së ajrit

Të stërmunduar nga pluhuri që
për disa muaj u ka bllokuar
frymëmarrjen, banorët e fshatit
Labinot-Fushë në Elbasan kanë
gbllokuar rrugën kombëtare për në
Librazhd. Bashkë me banorët janë
përfshirë në protestë edhe 32 pronarë
të lokaleve luksoze të ndërtuara
përgjatë këtij segmenti rrugor.
Nërkohë që të gjitha akuzat kanë
shkuar në adresë të firmës turke
“Mapa Co”, e cila po punon për
ndërtimin e këtij aksi rrugor.

 NGA VENDI

Gjendja shëndetësore e një popullate
varet nga gjendja dhe ndryshimi i

të gjithë komponentëve të vetive
fizike të mjedisit ajror, ndër të
tjera dhe ndryshimit të
kushteve klimatike, ndotjes,etj.
Shmangia e vetive fizike nga

norma kushtëzon një numër të
madh sëmundjesh ose ndikon në

dallimin e shumë patologjive të tjera.
Hyrja e një substance të huaj në

organizëm nxit një përgjigje. Në takimin e dytë me të
njëjtin antigen përgjigja imune është më e shpejtë dhe
më e fuqishme. Në këtë rast kemi të bëjmë ose me një
funksion mbrojtës,duke formuar bazën e rezistencës së
organizmit ose me një funksion të dëmshëm me
shfaqjen e sëmundjeve. Sëmundjet alergjike janë
manifestime të këtyre reaksioneve. Në vendet e
industrializuara ekziston një rritje e shpeshtësisë së
këtyre sëmundjeve dhe kjo është më e lartë në zonat
urbane se në ato rurale. Po ashtu frekuenca e tyre ulet
në popullsinë që jeton në zona të larta, pra duket qartë
ndikimi i ndotjes së mjedisit në shpeshtësinë e
sëmundjeve alergjike. Në përgjithësi, shfaqjet alergjike
vijnë si rjedhojë e çrregullimeve që ndodhin në traktin
gastrointestinal, lëkurë dhe traktin respirator dhe veçori
e tyre është ekspozimi ndaj mjedisit të jashtëm.
Alergenët që përhapen nëpërmjet ajrit
(pneumoalergenët) hyjnë në organizëm nëpërmjet

traktit respirator. Këtu hyjnë polenet, pluhuri, mykrat,
silici, pluhurat organike, skuamat e kafshëve. Natyrisht
jo gjithmonë hyrja e alergeneve shkakton sëmundje pasi
organizmi ynë ka mjetet e tij mbrojtëse psh. në aparatin
e frymëmarrjes, në mukozën e bronkeve ka disa cilie
që bëjnë pastrimin. Megjithatë faktorët e përmendur
më lart arrijnë të dëmtojnë traktin respirator duke
lejuar hyrjen e antigjeneve në organizëm në momente të
caktuara. Këtu padyshim mund të flitet për disa
faktorë.

Një ndër sëmundjet më të shprehura është bronkiti
alergjik, që kohët e fundit haset shumë shpesh në
forma të ndryshme, deri në atë të astmës bronkiale.
Format më të përhapura të alergjive janë astma, për të
cilën elementët ambjentalë përbëjnë shkakun kryesor të
lindjes së sëmundjes, kolla e cila është një formë mjaft
e përhapur e alergjisë që zakonisht nis pas një infeksioni
të zakonshëm të rrugëve të frymëmarrjes.

Njihet edhe astma profesionale, gjatë kontaktit në
punë me substanca të ndryshme organike apo
inorganike. Nëse alergeni zbulohet shpejt, largimi nga
ambienti i punës ndihmon në shërimin e të sëmurit.

Vazhdimi i punës për një
kohë të gjatë bën që
sëmundja të
progresojë dhe i
sëmuri të mbetet
invalid.

 Anila Nano,
 mjeke alergologe

Më shumë çështje mjedisore në
shkollat shqiptare

Kurrikula mësimore më e pasur me lëndë
mjedisore. Ky është vendimi më i fundit i
Institutit të Studimeve Pedagogjike i cili po
përfundon përgatitjen e një udhëzuesi për
programet jashtkurrikulare. Ky projekt do të
përfshijë arsimin parauniversitar dhe pritet që
të marrë jetë me fillimin e vitit të ri shkollor
2004-2005.

Udhëzuesi do të jetë në  3000 kopje dhe
do t’u shpërndahet si mësuesve të lëndëve
përkatëse edhe trajnerëve të cilët do të bëjnë
edhe adaptimin e kurrikulës së re të pasuruar

me çështje të ndryshme ku
mund të veçohen; mjedisi,
edukimi shëndetësor, edukimi
global, puna e fëmijëve,
barazia gjinore, të drejtat e
njeriut etj.

Industria, 3 mijë
tonë helme

Mbi 3 mijë tonë
kimikate depozitohen
në gërmadhat e ish-
gjigandëve të industrisë
sonë. Sipas një
inventari të kryer nga Ministria e Ekonomisë
helmet e rrezikshme të akumualuara prej
vitesh janë evidentuar në 98 subjekte,
ndërmarrje dhe shoqëri anonime. Sipas të
dhënave nga Ministria e Industrisë dhe e
Energjitikës, sasia totale e kimikateve në
sektoret e industrisë llogaritet 3150 ton, nga
të cilat 2115 janë kimikate të papërdorshme.
Nje sasi tjetër, edhe kjo për t’u marrë në
konsideratë, është groposur, derdhur e
avulluar, “duke ushqyer” nëntokën e ajrin.

Ndotja e mjedisit dhe sëmundjet alergjike
Stina e verës vjen bashkë me problemet e saj

NGA VENDIRISI

Si nisi kjo iniciativë për një
projekt të palakuar ndonjëherë
më parë në vendin tonë, siç
është “Promovimi i zyrave që
respektojnë mjedisin”?

Disa muaj më parë Sekretariati i
Qëndrueshmërise Mjedisore dhe
Sociale në selinë e Bankës Botërore
në Uashington shpalli një iniciativë
të re të quajtur “Sfida e  gjelbër” të
cilën ftoheshin ta përqafonin të gjitha
zyrat lokale të Bankës Botërore në
ato vende ku ajo është e pranishme.
Qëllimi i kësaj iniciative ishte të
nxiste sjellje miqësore ndaj mjedisit
në zyrat lokale të Bankës. Sekretariati
ftonte të gjitha zyrat që të aplikonin
me propozime për plane apo
aktivitete konkrete për kursimin e
letrës, energjisë, riciklimin dhe
ripërdorimin.  Si fillim menduam ta
zbatojmë këtë iniciativë në zyrën tonë
me mendimin që ta promovojmë
atë edhe në organizata të tjera në
vend. Sekretariati i Qëndrueshmërisë
Mjedisore dhe Sociale i vlerësoi
përpjekjet e zyrës me një çmim prej
3000 USD, me të cilat ne kemi
vendosur që të financojmë një
aktivitet ndërgjegjësimi mbi të mirat
dhe përiftimet e riciklimit në një
organizatë.

Cilat janë qëllimet dhe
ndikimi që do të arrihen
nëpërmjet këtij projekti, përsa i
përket institucionit tuaj ?

Synimi i kësaj nisme është të

promovojë aktivitete të thjeshta dhe
novatore që ndihmojnë në krijimin e
një mjedisi më të shëndetshëm në
punë, në pakësimin e sasisë së mbetjeve
dhe në kursimin e burimeve natyrore.
Por ndikimet pozitive të kësaj sfide nuk
do të jenë vetëm mjedisore, masat që
ne po marrin do të kenë edhe përfitime
të tjera që lidhen me uljen e
shpenzimeve dhe kostove administra-
tive. Ne shpresojmë që inciativa jonë
të përkahet edhe nga zyra të
organizatave apo institucioneve të tjera.

Cilat janë hapat konkrete të
kësaj nisme dhe si do vihet në
zbatim ?

Ne filluam me ndarjen e
mbetjeve të krijuara, që në rastin e
çdo zyre kryesisht përbëhen nga

mbeturina letre. Megjithatë ne
vërejmë që zyra prodhon edhe
mbeturina plastike, e më pak qelqe
dhe ushqimore. Në koshat e veçantë
të vendosur në çdo kat pranë
printerave të përbashkët apo
fotokopjeve dhe në kuzhinë bëhet
ndarja e mbeturinave të letrës,
plastikës dhe qelqit nga çdo anëtar i
stafit. Nëpër korridore janë
vendosur shenja kujtese për fikjen e
dritave dhe kondicionerëve, për
printimin në të dyja anët, përdorimin
e letrës së ripërdorur për fotokopje
etj. Siç përmenda edhe më lart,
shoqata e ricikluesve pastaj i merr
këto mbetje të klasifikuara.

A ka vërtet një kosto e cila
duhet të merret parasysh në rastin
konkret me qëllim trajtimin e
mjedisit të punës dhe të politikave
mjedisore. Si ndikon kjo në
procesin e punës?

Ne jemi në hapat e parë të
zbatimit të kësaj nisme dhe po e
monitorojmë atë me kujdes.
Mendojmë që në fund të muajit
korrik ne do të jemi në gjendje të
bëjmë një krahasim me disa muaj
më parë, qoftë për sa i përket
burimeve të kursyera, qoftë edhe
nivelit të ndërgjegjësimit të stafit.

Dita Dade
Banka Botërore
Zyra në Shqipëri

Hapësirat e punës - miqësore me mjedisin
Një nismë e re për zyrat në Shqipëri

Rrethi i Elbasanit është një nga trevat
që shquhet për shumëllojshmërinë e
bimëve mjeksore. Këtu rriten rreth 500
lloje me vlera të veçanta mjekësore,
eterovajore dhe tanifere, prej të cilave
130 lloje kërkohen aktualisht për
eksport. Prodhimet e tyre si rrënjë,
lëvore, bisqe, gjethe, lule, fruta dhe farë
gjejnë përdorim në farmaci, industrinë
ushqimore dhe kimike. Sot kërkesat për
eksport janë shumë të larta. Interesim
të veçantë kanë firmat për rigonin e
bardhë, trumzën, lisrën, sherebelën,
lulen e shtogut, vjeshtullën, lulen e
murrizit me fletë, bar makthin,
lulemëllagën etj. Por ndërsa kërkesat
janë rritur për sasinë e këtyre llojeve
me vlera të mëdha, si të ishte mall pa
zot, këto bimë janë bërë objekt i
shfrytëzimit të pamëshirshëm, duke i
dëmtuar e sakatuar me prerje në vend
të qethjes me gërshërë, duke i shkulur

me vlera të mëdha mjekësore dhe
shumë e kërkuar në kulinari. Të
ardhurat e saj nga eksporti janë rreth
10 fish më të mëdha se sa të ardhurat
që meren nga kultivimi i bimëve të
tjera buqësore dhe as që krahasohen
me ato që merren nga gruri që mbillet
në të njëjtat toka. Nëse llogarit këtu
edhe shpenzimet e pakta të vjeljes (në
kushtet e përqëndrimit në sipërfaqe
të caktuara) e manipulimit ku në vjelje
spontane kërkohet aq shumë kohë,
shpenzime trasporti etj. Kështu duke
kultivuar sa më shumë nga këto bimë,
jo vetëm që merren të ardhura të
mëdha, por mbrohen kontigjentet
natyrore që sot rezikohen të zhduken
nga vjelja pa kritere teknike. Kjo
mbetet e vetmja rrugë fitim prurëse
me shpenzime më të pakta dhe që
garanton ekulibrin ekologjik.

Problem i rëndësishëm është lidhja
me sa më shumë firma serioze të
huaja, prej të cilave do të zgjidhet ajo
që paguan më shumë. Në këtë
drejtim dalin disa detyra para Dhomës
së Tregëtisë, e cila duhet të japë si
duhet ndihmesën e saj të specializuar
dhe jo të lihet puna në dorën e një
ose dy firmave që imponojnë çmime
të disfavorshme.

Ahmet Memeti
Inxhiner Pyjesh

 specialist për bimët mjeksore

me gjithë rrënjë në vend të një vjeljeje
të kujdesshme me të zgjedhur e duke
lënë një numër të caktuar për
ripërtëritje. Në këto kushte, ligji 7722
“Për mbrojtjen e fondit të bimëve
mjekësore...”  dhe Vendimi i Këshillit
të Ministrave i cili ndalon grumbullimin
e disa bimëve mjekësore, që janë
dëmtuar deri në pragun e zhdukjes së
tyre, është një ndihmesë e madhe për
Policinë Pyjore, për ruajtjen e shtimin e
kësaj pasurie kombëtare që krahas
vlerave të përmendura më sipër luan
një rol të rëndësishëm në shumë
drejtime të ekuilibrit ekologjik.

Vlen të theksohet se ka vend edhe
për një rregullim ligjor, pasi në ligjin
aktual materiali bimor që mblidhet në
terren me vlerë nën 1.000 lekë kur
kapet me shkelje nuk mund të
dënohet, gjë që pengon shumë për një
shfrytëzim racional sipas rregullave
teknike, pasi shumica dërmuese e
rasteve është e tillë. Deri tani nuk është
mbajtur asnjë proces verbal për
shkeljet ligjore në grumbullimin e
bimëve mjekësore. Një mënyrë e
veçantë për shtimin e prodhimeve për
eksport është kultivimi i bimëve
mjekësore natyrore, duke shfrytëzuar
për këtë qëllim tokat e varfëra dhe të
thata në zonën kodrinore e
paramalore, si për shembull për
kultivimin e rigonit të bardhë, bimë

Bimët
mjekësore

 dhe biznesi

“Deri tani nuk
është mbajtur asnjë
proces verbal për
shkeljet ligjore në
grumbullimin e

bimëve mjekësore”

Akuakultura në përkufizimin e saj më të thjeshtë
është kultivimi i organizmave ujorë (këtu përfshihen
peshqit, molusqet, krustacet dhe bimët ujore), ndërsa
sipas përkufizimit më zyrtar, akuakulturë konsiderohet
prodhimi i të gjithë organizmave ujorë, të cilët rriten
nga një subjekt që ka pronësinë e tyre, i vetëm ose në
formë ortakërie, gjatë periudhës së rritjes. Akuakultura
si shkencë është praktikuar që 2500 vjet më parë. Nga
statistikat e FAO prodhimi i akuakulturës në shkallë
globale ka kontribuar në 23 % të prodhimit të
përgjithshëm peshkor, ku pjesën më të madhe (mbi
80 % e zë prodhimi i akuakulturës aziatike).

Edhe Shqipëria si vend me burime të bollshme
ujore, si detare ashtu dhe të ujrave të ëmbla, ka
potenciale të mëdha për zhvillimin e akuakulturës.
Llojet më kryesore të specieve që kultivohen në
Shqipëri janë:

Ciprinidët
 Tek kjo familje peshqish futen: krapi i zakonshëm
Cyprinus carpio var.hungarica; ballgjëri i bardhë
Hypophthalmichthys molitrix, ballgjeri laraman
Hypophthalmichthys nobilis dhe amuri Ctenopharingodon idellus
ku këto tre të fundit janë specie të intoduktuara nga
Kina në vitet 70.
Salmonidët
Nga kjo familje peshqish tek ne kultivohen trofta ylber
Oncorhyncus mykiss, si dhe njëra nga troftat endemike të
liqenit të Ohrit korani Salmo letnica.
Koca dhe levreku
Këto janë dy specie detare koca Sparus aurata dhe
levreku Dicentrarchus labrax që kultivohen në kosha.
Mugilidët
Speciet kryesore të kultivuara të familjes së qefujve janë
gushtaku Mugil cephalus dhe qefulli i vjeshtës Liza
ramada.
Krustacetë
Lloji i vetëm që kultivohet në Shqipëri është karkaleci i
Kuruma’s Penaeus japonicus (edhe kjo specie është e
introduktuar në Shqipëri nga fillimi i viteve ’90)
Midhjet
Lloji i vetëm që kultivohet është midhja e zakonshme
Mytilus galloprovincialis.

Ecuria e akuakulturës në Shqipëri ka patur uljet e
ngritjet e veta, ku me kalimin Shqipërisë në rregullat e
ekonomisë së tregut ndryshoië dhe sektori i
akuakulturës. Aktualisht, këto vitet e fundit kanë marrë
një përparësi më të madhe kultivimi i troftave
sidomos në zonat jugore të vendit të pasura me
burime hidrike. Ndërkohë goxha fuqishëm është
zhvilluar dhe kultivimi me kosha në det i koces dhe
levrekut, sidomos në bregdetin jonian që dallohet për

ujra të thella dhe korrente të fuqishme detare,
teknologji kjo e aplikuar vetëm këto 5 vitet e fundit në
Shqipëri.

Disi më problematike ka qenë ecuria e
midhikulturës në Shqipëri. Midhikultura në Shqipëri ka
qenë mjaft e zhvilluar që në kohën e monizmit dhe
potenciali i saj ka qenë mjaft i madh, sidomos për
midhjen e Butrintit, e cila kishte parametra mjaft të
pëlqyeshëm si për tregun vendas ashtu dhe për atë të
huaj. Prodhimi i saj arriti deri në 5000 ton në vitin
1990. Në vitet ’90 kjo prodhimtari u ul dhe si rezultat
i bllokimit të përkohshëm të eksportit të këtij
organizmi në shtetet eBE Kohët e fundit ka patur një
rigjallërim të këtij aktiviteti dhe me plotësimin e
standarteve të BE për eksportimin e molusqeve si dhe
të analizës së ujrave bregdetare është pranë rihapja e
eksportit të molusqeve, që do të bënte të mundur
lulëzimin e mëtejshëm të midhikulturës në liqenin e
Butrintit.

Deri tani laguna e Butrintit duket të jetë vendi më i
përshtatshëm për këtë lloj kultivimi pasi dhe në të
kaluarën ka treguar se nuk ka rrjedhoja të
papëlqyeshme kultivimi në masë i midhjes në këtë
lagunë.

Akuakultura, në hapat e para të zhvillimit
Rezart Kapedani

Specialist i akuakulturës pranë
 Projektit Pilot të Zhvillimit të Peshkimit

Ulja e importit për produktet e akuakulturës
është një ndër politikat kryesore, e cila do të

vazhdojë edhe në të ardhmen. Sipas
statistikave, rritje të dukshme pritet të ketë

kultura e troftës dhe karkalecit, ku vetëm për
karkalecin, gjatë vitit 2003, është prodhuar 70

tonë kundrejt 15 tonë të prodhuara në vitin
2002. Sipas të dhënave nga Ministria e

Bujqësisë dhe Ushqimit, prodhimi i midhjeve
në lagunën e Butrintit, në vitin 2003, ka arritur

në 800 tonë. Kjo shifër është e lidhur me
ristrukturimin e ndërmarrjes në lagunë dhe

me një menaxhim më të kujdesshëm të
impianteve në bashkëpunim me sektorin

privat. Shqipëria importon produkte të
akuakulturës detare kryesisht nga Greqia dhe
konkretisht levrek dhe koce. Mirëpo kërkesa e

lartë e tregut shqiptar për këto produkte ka
sjellë nevojën e rritjes së investimeve në

kulturën e troftës dhe levrekut. Sot akuakultura
detare është zhvilluar kryesisht në jug të

vendit, pasi aty klima është optimale duke
ofruar më shumë mundësi për zgjerimin e

akuakulturës.

Akuakultura, si është zhvilluar në Shqipëri
 Akuakultura në vend, si një aktivitet që

priret kryesisht me rritjen e specieve ujore
(peshqe molusk, krustace etj.) për qëllime

ekonomike, është shndërruar sot në Shqipëri
në një biznes të rëndësishëm. Në këtë

vështrim elementët kryesorë në rritjen e
prodhimit në akuakulturë kanë qenë

veçanërisht disa prej specieve të ujërave të
ëmbla (krap dhe troftë) dhe specieve detare

(koce e levrek) molusqet bivalve dhe
krustacet (karkaleci japonez).

Akuakultura është një sektor që kërkon
investime të mëdha dhe këto investime

kryesisht janë bërë nga sektori privat. Këtë e
tregon më mirë rritja e numrit të subjekteve

gjatë vitit 2003. Një pjesë e këtyre ekonomive
të peshkut janë akoma në fazat e para dhe

nuk kanë filluar prodhimin, ndërsa është rritur
kultivimi i troftës, duke përdorur burimet e

ujërave të duhura për këtë aktivitet. Aktualisht,
në drejtorinë e peshkimit, janë 13 subjekte të

cilat janë duke u kompletuar me
dokumentacionin përkatës për liçencim për
tregtimin e troftës dhe levrekut. Megjithatë,
problem në zhvillimin e këtij sektori mbetet

vështirësia në furnizimin me rasate dhe
ushqime.

Akuakultura, në hapat e para të zhvillimit Mundësia e zhvillimit
të akuakulturës si
degë e ekonomisë

Rezart Kapedani
Specialist i akuakulturës pranë

 Projektit Pilot të Zhvillimit të Peshkimit

Avantazhet dhe disavantazhet e akuakulturës
Akuakultura paraqet mjaft avantazhe. Së pari është

një mjet mjaft i rëndësishëm për rritjen e mirëqenies si
të ekonomisë shqiptare, në përgjithësi, ashtu dhe të
asaj të komuniteteve lokale ku ajo aplikohet.
Përdorimi i akuakulturës shpesh ul presionin e
peshkimit mbi popullatat natyrore të peshqve, gjë që
ndikon direkt në ruajtjen e biodiversitetit. Shpesh
madje ajo aplikohet për ruajtjen direkte të popullatave
në rrezik (p.sh. kultivimi i koranit). Shpesherë, futja e
llojeve të ndryshme përmirëson kushtet e një ambienti
të degraduar.

Megjithatë dhe problemi i akuakulturës duhet
trajtuar me kujdes. Në Shqipëri, ashtu si dhe në të
gjithë botën, duhet aplikuar modeli i akuakulturës së
përgjegjshme. Disa nga aspektet e akuakulturës së
përgjegjshme janë:

Akuakultura nuk duhet të drejtohet duke u bazuar
thjesht në aspektet ekonomike, por dhe nga ato
biologjike e ekologjike; futja e llojeve aloktone (që nuk
i përkasin ekosistemit vendas) duhet të bëhen me
shumë kujdes; është e rëndësishme që, në të gjitha
impiantet e akuakulturës, të bëhen analizat e
nevojshme që këto të fundit të mos ndotin mjedisin
apo ta degradojnë atë.

Kultivimi i peshkut Pogradec

         Nga As. Prof. Thimaq Lako

Procesi i transferimit të pyjeve e
kullotave shtetërore në përdorim të
komunave/fshatrave ka filluar si
projekt pilot në fund të vitit 1994,
mbështetur në ligjin për pyjet dhe
policinë e shërbimit pyjor. Në vitin
1996, me miratimin e rregullores 308
nga Ministri i Bujqësisë dhe Ushqimit,
filloi puna për zbatimin e këtij procesi
në 30 komuna me mbështetjen
financiare të Projektit Shqiptar të
Pyjeve.  Puna u intensifikua pas
deklarimit të objektivit të Qeverisë
Shqiptare në Parlament për kalimin e
40% të pyjeve dhe 60% te kullotave
shtetërore në përdorim të përbashkët
të fshatrave apo familjeve fshatare.
Aktualisht, procesi i kalimit të pyjeve
e kullotave komunale është realizuar
në rreth 140 komuna (nga 309 gjithsej)
dhe janë hartuar planet e
mbarështrimit për nje sipërfaqe prej
280 mijë ha pyje dhe 58 mijë ha
kullota.

Kalimi i pyjeve kullotave
shtetërore në përdorim të
komunave/fshatrave është pjesë e
reformës në sektorin pyjor dhe synon

decentralizimin e qeverisjes të
burimeve natyrore, kalimin e
kompetencave për mbarështrimin e
tyre në njësitë e qeverisjes vendore
dhe komunitetet rurale. Nëpërmjet
decentralizimit të qeverisjes së pyjeve
e kullotave në pronësi shtetërore
synohet:

• frenimi i degradimit të
mëtejshëm të pyjeve e kullotave dhe
zhvillimi i qëndrueshëm i tyre nëpër-
mjet pjesmarrjes se komuniteteve
rurale në ruajtjen, përmirësimin dhe
qeverisjen e qëndrueshme të tyre, e
rrjedhimisht në mbrojtjen e mjedisit,
si dhe

• rritja e përfitimit të komuni-
teteve rurale dhe fshatarëve nga qeve-
risja e këtyre pasurive natyrore.

Arritjet e procesit të decentra-
lizimit të qeverisjes së pyjeve janë
mjaft pozitive dhe rezultatet janë të
dukshme në rimëkëmbjen e pyjeve
të lisit në luginën e Matit, në Dumre,
në Fajzë (Has) dhe Malzi (Kukës), në
Shkrel të Malësisë së Madhe, si dhe
në rimëkëmbjen e  pyjeve komunalë
në rrethet Dibër, Krujë, Pogradec,
Korçë, Berat, etj.

Duke analizuar me sy kritik punën
e deritanishme konstatohen mjaft
mangësi e të meta, që kanë të bëjnë
me politikat pyjore, legjislacionin,
aspektet institucionale e financiare,
pjesëmarrjen publike, etj., të cilat
mund të kompromentojnë në të
ardhmen qëndrueshmërinë e këtij
procesi.

Procesi i decentralizimit te pyjeve
dhe kullotave dhe krijimi i SHPPKK
është realizuar kryesisht në zonat e
thella rurale, të cilat ndodhen afër
pyjeve e kullotave. I vetmi mjet
informacioni në këto zona është
televizioni, megjithëse shumë i
cunguar nga mungesa e zgjatur e
energjisë elektrike. Mjetet e tjera të
komunikimit e të informacionit
pothuajse mungojnë.

Niveli i ulët kulturor dhe arsimor
është një karakteristikë tjetër e zonave
ku ushtrojnë veprimtarinë e tyre

SHPPKK. Drejtuesit e tyre dhe të
KPKF janë kryesisht me arsim
tetëvjeçar, rrallë me arsim të mesëm
apo me universitet. Projekti Shqiptar
i Pyjeve dhe Drejtoria e
Përgjithëshme e Pyjeve e Kullotave
nuk ka punuar sa duhet për krijimin
e kapaciteteve të SHPPK dhe
forcimin e tyre institucional për shkak
të mungesës së fondeve të
parashikuara në këtë drejtim.
Aktiviteti i SHPPKK ka qenë
pothuajse i kufizuar tërësisht nga
financimet e projekteve pyjore, qoftë
nëpërmjet shpërblimit me lekë të
punës së kryer, qoftë nëpërmjet
dhënies së një pakete ushqimore në
kuadër të programit të World Food
Programme “Ushqim për punë”. Për
këtë arsye SHPPKK ende nuk janë
të afta të ushtrojnë në mënyrë të
pavarur aktivitetin e tyre dhe kanë
ende nevojë për mbështetje për
forcimin e kapaciteteve dhe aftësimin
e tyre për të punuar me projekte.

  Një mangësi tjetër e SHPPKK
lidhet me faktin se ato në përgjithësi,
janë krijuar jo nga poshtë-lart, si
rezultat i ndërgjegjësimit të
komuniteteve rurale, por nga lart-
poshtë. Në mjaft raste njësitë e
qeverisjes vendore janë bërë nismëtare
për krijimin e SHPPKK nëpërmjet
bashkimit te KPK të fshatrave të
komunës. Në kushte të tilla në krye
të SHPPKK janë vendosur  kryesisht
njerëz partiakë dhe kjo ka ndikuar në
shtimin e numrit të SHPPKK brenda
të njëjtës komunë, në vartësi të
ndryshimeve politike që ndodhnin në
zgjedhjet lokale.

Kuadri ligjor aktual nuk u lejon
SHPPKK të krijojnë të ardhura nga
mbarështrimi i qëndrueshëm i pyjeve
dhe kullotave komunale. Ato kanë të
drejtë t’i përdorin këto burime për
plotësimin e nevojave të veta, por jo
për qëllime tregëtimi. Kjo bën që
SHPPKK të mos kenë mundësi të
gjenerojnë të ardhura, të cilat mund
të përdoren t’u riinvestuar në pyje e
kullota dhe për zhvillimin e vetë
shoqatës.

Kapacitetet e mangëta të
shoqatave të përdorimit të

pyjeve komunalë

Kukës - vlerat natyrore në kërkim të paqes
Natyra dhe mjedisi i Qarkut të

Kukësit, janë një burim krenarie për të
gjithë banorët. Malet e larta, pyjet, kullotat
alpine, përrenjtë dhe liqenet e shumta janë
një bazë e paimagjinueshme për zhvillimin
e zonës duke synuar turizmin. Pasuria
natyrore, përsa i përket mineraleve,
prodhimeve drusore dhe burimeve ujore
është e pakrahasuar me zonat përreth.
Megjithatë, kontradiktat brenda Qarkut
vazhdojnë. Pavarësisht ekzistencës së burimeve natyrore,
ka edhe një nga nivelet më të larta të ndotjes në Shqipëri.
Në të kaluarën, Kukësi ishte privuar nga burimet e tij
natyrore si rezultat i përdorimit të metodave që ndotnin
mjedisin dhe kërcënonin shëndetin e banorëve. Megjithatë,

Degradimi i Tokës
Shkaqet e degradimit të tokës në Qarkun e Kukësit janë të shumta;

shpyllëzimi i pakontrolluar, hapja e kullotave për blegtorinë, ndërtimet pa
leje dhe urbanizimi i shpejtë i qyteteve. Kërkesa e lartë për ndërtesa dhe
qendra biznesi brenda zonave urbane të Qarkut, ka shkaktuar pjesën më të
madhe të urbanizimit të paligjshëm. Në rrethin e Kukësit, janë 18 ha tokë
bujqësore dhe 2200 m2 sipërfaqe të gjelbra në qytet janë të zëna në mënyrë
të paligjshme. Ndërsa në Has, janë 3 ha tokë bujqësore, 700 m2 sipërfaqe e
gjelbër në qytetin e Krumës që është e zënë në mënyrë të paligjshme. Tropoja
ka qenë relativisht e mbrojtur nga këto fenomene, që ka ardhur më shumë si
rezultat i lëvizjes së popullsisë drejt qendrave të tjera urbane

Gjuetia
Gjuetia është një gjenerues potencial i turizmit, si rezultat i

shumëllojshmërisë së botës shtazore dhe terrenit sfidues të Qarkut të Kukësit.
Deri në vitin 1990, gjuetia rregullohej rreptësisht. Pas vitit 1990, situata e
gjuetisë ka degraduar konsiderueshëm dhe autoriteti i Klubit të Gjuetarëve
për të vëzhguar aktivitetet është i pafuqishëm.

Kullotat
Ekziston një sipërfaqe prej 40261 ha tokë kullotë në Qarkun e Kukësit;

zonat si Shishtavec dhe Çaje konsiderohen si kullotat më të mira në Shqipëri.
Pas vitit 1990, administrimi i kullotave i kaloi komunave, dhe vetëm 4800 ha
mbeti pronë shtetërore. Vështirësitë ekonomike të viteve ’90, shkaktuan një
rritje dramatike të kërkesës për prodhime blegtorale. Kjo rritje ka konsumuar
prodhimtarinë e shumë prej kullotave.

Pyjet Komunale
Kalimi i pronësisë së pyjeve të komunës, nën pronësinë dhe kujdesin e

komunave filloi në vitin 1999 dhe u zgjerua me ndihmën e Projektit të Bankës
Botërore për pyjet. Aktualisht, rreth 12,263 ha u janë transferuar 7 komunave
të zonës. Procesi i transferimit ka përmirësuar ndjeshëm menaxhimin e pyjeve
në këto komuna në sajë të sensit lokal të pronësisë mbi mjedisin rrethues.

Prodhimet Dytësore të Pyjeve
Prodhimet dytësore përfshijnë bimët mjekësore dhe aromatike, rrëshira

e pemëve, frutat dhe farat, gjethet si dhe bimësia tjetër që gjendet brenda
pyllit. Pavarësisht se Drejtoria e Pyjeve dhe Kullotave ka autoritetin dhe
përgjegjësinë per liçensimin e bizneseve private dhe për të vendosur rregullore,
pjesa më e madhe e veprimtarisë kryhet akoma në mënyrë të paligjshme.
Një produkt tjetër dytësor që meriton vëmendje të veçantë është gështenja,
por rrezikohet nga neglizhimi ndaj pyjeve – rreth 40% e pemëve infektohen
nga sëmundje, ndërsa 30% nga parazitët.

e ardhmja do të hedhë një hap mjaft të
ndjeshëm për zhvillimin e mjedisit, i cili
do të mundësojë edhe rritjen ekono-
mike. Sot synohet ndalimi i degradimit
të mëtejshëm të mjedisit, krijimi i
kushteve për rehabilitimin e zonave të
ndotura dhe vendosjen e tyre në për-
puthje me standartet minimale të sigurisë,
si dhe rritja e shfrytëzimit të qëndru-
eshëm të burimeve natyrore. Duhet

theksuar se varfëria është një shkak rrënjësor i dëmtimit të
mjedisit në Kukës, duke detyruar banorët të kryejnë gjueti
të paligjshme, presin drurë në mënyrë të paligjshme,
përdorin edhe dinamit për peshkim dhe abuzojnë me
florën dhe faunën.

Në kuadër të përgatitjes së
Planit Kombëtar të Veprimit për
Mjedisin dhe Shëndetin (CEHAP),
në prag të Konferencës Ministrore
për Mjedisin dhe Shëndetin,
Budapest 2004, një grup fëmijësh
të përzgjedhur nga 10 shkolla 8-
vjeçare dhe të mesme në të gjithë
vendin, morën pjesë në një takim
të zhvilluar me Zv/Ministren e
Mjedisit Etleva Cani. Ky aktivitet, i
organizuar në formën e pyetje-
përgjigjeve, u mundësoi fëmijëve
dhe të rinjve të pranishëm një
informacion të bollshëm mbi
shqetësimet mjedisore më aktuale
në vend, duke diskutuar se si

Bashkia e Tiranës në
bashkëpunim me shoqatën

“EZRA”  nisi  mbjelljen e 350
pemëve të llojit bli aromatik,

përgjatë unazës, në segmentin e
saporikonstruktuar, kryqëzimi i

rrugës “21 Dhjetori” deri tek
“Zogu i Zi”. Gjelbërimi është
faza përfundimtare e projektit

për rikonstruksionin e aksit
rrugor, kryqëzimi i “21 Dhjetorit-

”Zogu i Zi”, një ndër më të
rëndësishmit në kryeqytet. Gjatë

nisjes së këtij aksioni ishte i
pranishëm Kryetari i Bashkisë së

Tiranës, Edi Rama, i cili u shpreh
se përfundimi i këtij projekti i hap

rrugë plotësimit të projektit të
Unazës në segmentin tjetër nga

“Zogi i Zi” deri tek “Brryli”, i cili
është objektivi më i madh

përgjatë këtij mandati”. Pemët, të
cilat janë dhuratë e Ambasadës

Hollandeze dhe REC Shqipëri do
të vazhdojnë të vendosen në ditët

në vijim përgjatë këtij segmenti
rrugor të unazës së Tiranës.

ndikojnë problemet e mprehta
mjedisore në jetën e fëmijëve.

Pyetjes së njërit prej fëmijëve së
përse nuk po bëhet asgjë për
zgjerimin dhe ruajtjen e hapësirave
të gjelbra në qytete dhe
shkatërrimit të pyjeve, znj. Cani
është pergjigjur se aktualisht
Ministria e Mjedisit ende nuk ka
kompetencat dhe autoritetin e
duhur për të vepruar në zhbllo-
kimin e situatës. Por problematika

që sjell industria e rëndë e
Elbasanit me ndotjet katastrofike
në mjedis, u bë temë e bisedës së
fëmijëve me titullaren e Ministrisë
së Mjedist, duke dhënë edhe ata
shqetësimin e tyre në lidhje me
këtë problem mjedisor mjaft të
mprehtë në çdo kohë. Znj Cani
është përgjigjur, se aktualisht, po
bëhen dhe janë bërë përpjekje për
një studim të hollësishëm të
gjendjes në metalurgjikun e
Elbasanit, për t’i lënë vendin, në
një të ardhme të afërt, edhe
masave konkrete për reduktimin e
ndotjeve të kësaj industrie mjaft
problematike.

Joneli, gjimnazist nga Pogradeci,
shfaqi kureshtjen e tij se çdo të
bëhet në të ardhmen për mbrojtjen
e Liqenit te Ohrit, nga faktorë të
ndryshëm ndotës. Në lidhje më
këtë çështje, Ministria e Mjedisit, së
shpejti do të përfundojë një studim
të Liqenit duke nxjerrë edhe
prioritetet të cilat përfshijnë
ndërhyrje për peshkimin, kultivimin
e troftës, ruajtjen e liqenit nga
ndotjet urbane etj.

Takimi, i cili shumë shpejt arriti
në fazën e një bashkëbisedimi të
ngrohtë, ishte një ndër aktivitetet e
organizuar, me nismën e REC
Shqipëri, në kuadër të përgatitjes së
Planit Kombëtar të Veprimit për
Mjedisin dhe Shëndetin (CEHAP).

Më shumë
gjelbërim për

Tiranën

Lexoni më shumë në

http://albania.rec.org

Fëmijë nga
gjithë Shqipëria,

vizitojnë
Ministrinë e
Mjedisit dhe
Shëndetësisë

Varshava mbledh
specialistët e mjedisit

Në kuadrin e projektit rajonal të
REC për fuqizimin dhe forcimin e
zbatueshmërisë mjedisore në shtetet
e Europës Juglindore, në mbështetje
të Proçesit të Asocim Stabilizimit të
aktiviteteve të BERCEN, financuar
nga Komisioni Europian me
asistencën e programit CARDS,
Sekretariati i BERCEN, në
bashkëpunim me Kryeinspektoratin
e Polonisë për Mbrojtjen e Mjedisit,
organizoi vizitën e tretë studimore
mbi lejet mjedisore dhe inspektimet
në praktikë për inspektorët e
mjedisit të shteteve anetare të
BERCEN nga 21-26 qershor 2004
në Poloni.

Objektivat e këtij turneu
studimor ishte shkëmbimi i
eksperiencave në lidhje me forcimin
dhe zbatueshmërinë mjedisore midis
inspektorëve nga shtetet anëtare të
BERCEN dhe IMPEL. Si qëllim
të këtij aktiviteti, mund të përmendet
transferimi i leksioneve nga agjencitë
më të përparuara tek shtetet anëtare
të BERCEN, duke i dhënë mundësi
shteteve të BERCEN të përmirë-
sojnë kapacitetet drejt një niveli më
të lartë. Shtetet anëtare të BERCEN,
pjesëmarrëse në këtë aktivitet ishin:
Shqipëria, Kroacia, Serbia, Bosnja-
Hercegovina, Maqedonia, Mali i
Zi.Temat që u diskutuan në takimin
e kryer në Ministrinë e Mjedisit në
Varshavë ishin: sistemi i mbrojtjes
së mjedisit në Poloni, në të cilin
përfshihej legjislacioni e menaxhimi,
struktura dhe organizimi, sistemi i
dhënies së lejeve të mjedisit dhe
aktivitetet e inspektimit. Realizimi i
detyrave të inspektimit në përputhje
me ligjet e KE-së, ishte një ndër pikat
më interesante të aktivitetit. Tema
të tjera ishin: lëvizja ndërkufitare e
mbetjeve, monitorimi, bashkëpuni-
mi ndërkombëtar i Kryeinspekto-
ratit për Mbrojtjen e Mjedisit.

Mendoj se gjatë këtij udhëtimi
studimor, ne përfituam një ekspe-
riencë të mirë jo vetëm në njohjen e
strukturës dhe organizimit shumë të
mirë të metodave të punës për
përmirësimin në rritje të mbrojtjes
së mjedisit

Laureta Dibra
Ministria e Mjedisit

Me 13-17 Qershor, 2004, në
Beograd të Serbisë, u mbajt
konferenca ndërkombëtare e
IUCN dhe UNESCO. Qëllimi i
kësaj konference ishte identifikimi
i zonave të reja ndërkufitare në
vendet e Europës Juglindore dhe
dhënia e statusit «Rezervë
Biosfere » e disa zonave të tjera
tashmë të identifikuara dhe
klasifikuara si të tilla nga IUCN.
Ky eveniment ishte organizuar me
iniciativë të Zyrës së UNESCO-
Roste, IUCN dhe Agjencisë
Zvicerane për Zhvillim e
Bashkëpunim (SDC). Në këtë
takim merrnin pjesë: organizatorë,
përfaqësues të FAO-s, UNDP,
REC , përfaqësues të Minsitrive të
Mjedisit dhe Agjencive Rajonale të
Mjedisit, OJF-ve mjedisore lokale
dhe kombëtare. Shqipëria, në këtë
eveniment, u përfaqësua nga
Drejtori i Drejtorisë së
Biodiversitetit pranë Ministrisë së
Mjedisit, z. Zamir Dedej dhe znj.

Takim rajonal mbi
investimet mjedisore

Nga 16-19 Maj 2004, në Ohër të
RIJ të Maqedonisë, Qendra

Rajonale e Mjedisit (REC) për
Evropën Qendrore dhe Lindore,
organizoi një seminar rajonal për

Përgatitjen e Projekteve Mjedisore
Seminari zhvilloi trajnime mbi

menaxhimin e ciklit të projektit,
vendosjen e bashkëpunimeve dhe

nxitjen e analizave të realizueshmë-
risë së projekteve. Pjesëmarrësit

patën mundësinë të aplikonin
aftësitë dhe njohuritë e tyre në raste
specifike studimore, zhvilluar terma
reference për studime mundshmërie

si dhe prezantimin e projekteve në
institucione donatore. Seminari

përfundoi me një rishikim të
mundësive ekzistuese të financimit të

projekteve në vendet e Evropës
Juglindore, të cilat u prezantuan nga

ekspertë financiarë mjedisorë të
ftuar në takim.

Në takim merrnin pjesë dy
përfaqësues nga Shqipëria, Znj.

Monika Pupa, Bashkia Korçë dhe
Z. Thoma Tasellari, Bashkia

Pogradec. Në të dy qytetet REC
Shqipëri po zbaton projektet e
Planeve Lokale të Veprimit në

Mjedis.

Diana Bejko-menaxhere e Zyrës së
Projektit REC “Liqeni i
Shkodrës”.

Projekti “Liqeni i Shkodrës”, u
vlerësua si projekti më i
suksesshëm në rajon, falë një
menaxhimi të drejtë të REC. Ky
projekt u vlerësua si një shembull
dhe simbol i një bashkëpunimi të
frytshëm ndërkufitar, aktualisht
mes Malit të Zi dhe Shqipërisë. Në
të njëjtën kohë z. Dedej, prezantoi
për auditorin, zonat ndërkufitare
në Shqipëri dhe pasuritë natyrore
që ato mbartin.

Është shumë i rëndësishëm
fakti që Liqeni i Shkodrës dhe
Lumi Buna, u listuan si prioritar në
listën e zonave ndërkufitare për
dhënien e statusit “Rezervë
Biosfere” në bazë të kategorizimit
të IUCN.

Përgatiti Djana BEJKO
 REC- Shkodër

Konferenca Ndërkombëtare e IUCN dhe UNESCO

Republika e Shqipërisë bën
pjesë në grupin e vendeve
evropiane me popullsi të vogël,
por njëherësh me dinamikë të
shpejtë ndryshimi dhe me moshë
mesatare të re. Vitet e para të
shekullit 21 Shqipëria prezantohet

me një kontigjent popullsie prej rreth
4 milionë banorë (sipas gjendjes civile).

Gjatë gjithë shekullit 20, sidomos
në gjysmën e dytë të tij, popullsia e
Shqipërisë ka patur dinamikën më të
shpejtë të riprodhimit natyror të saj, nga
rreth 33 për mijë në vitin 1960 në rreth
20 për mijë në vitin 1990. Kjo bëri që
kundrejt vitit 1908, numri i përgjithshëm
i popullsisë të rritet rreth 5 herë. Në
këtë dinamikë ka ndikuar niveli i lartë i
lindjeve; duke arritur një maksimale prej
mbi 43 për mijë në vitet ’60 të shekullit
20 e deri në 20 për mijë në vitet ’90 të
këtij shekulli. Njëherësh ulja e vdekjeve,
sidomos në moshën e fëmijërisë, ka
ndikuar pozitivisht në dinamikën e
numrit të popullsisë.

Nga fundi i viteve ’90 të shekullit
të kaluar, në popullsinë e Shqipërisë u
vunë re disa fenomene të panjohur më
parë, të cilët ndikuan në ritmet e
dinamikës së numrit të popullsisë. Një
tregues i tillë është emigracioni i
jashtëm, i të gjithë llojeve: i përhershëm,
i përkohshëm por dhe afatgjatë,
afatshkurtër, stinor etj.

Migracioni i jashtëm, përmasat e
të cilit janë deri në mbi 17% të
popullsisë banuese të vendit, ka
ndikuar në dy drejtime; në pakësimin
e numrit absolut të popullsisë dhe në
rënien e nivelit të riprodhimit natyror.
Në kohën e sotme, riprodhimi natyror
i popullsisë është rreth 9 për mijë.

Rënia e riprodhimit natyror të
popullsisë tashmë ka ndodhur edhe si
pasojë e liberalizimit të procesit të
aborteve, i cili sot është në nivelin e
300 aborteve në 1000 lindje të gjalla.
Treguesi i lartë i aborteve e paraqet
sot popullsinë e Shqipërisë si një
popullsi e tipit që shkon kot, dhe nga
ana tjetër si një element me shkallë të
lartë fertiliteti. Riprodhimi natyror i
zgjeruar ka ndikuar në faktin që edhe
sot, popullsia e Shqipërisë të paraqitet
si popullsi me moshë mesatare të re,
duke qenë ndjeshëm larg plakjes. Nga

ana tjetër, ulja e theksuar e
vdekshmërisë së fëmijëve ka ndikuar
në rritjen e shpresës së jetesës në mbi
70 vjeç.

Dukuri tjetër e popullsisë së
Shqipërisë, sidomos sot, është lëvizja
e ndjeshme e brendshme. Kështu,
ndërsa në vitet 1960-1970 kanë lëvizur
(kanë ndërruar vendbanim) 97000 per-
sona, në periudhën 1992-2000 kanë
ndërruar vendbanim 151000 persona
në vit. Kjo rrymë e fuqishme migrimi,
bazë nisjeje ka rajonet periferike
malore në veri, verilindje, lindje,
juglindje të Shqipërisë dhe si vend
përqëndrimi kryesisht rajonin Tiranë-
Durrës-Fier-Elbasan.

Kjo ka sjellë situata të ngjashme me
atë në komunën Paskuqan në periferi
të Tiranës, ku sot ka rreth 200 m2

sipërfaqe toke për banor, ose në
bashkinë Kamzë, ku kjo sipërfaqje
është 400 m2  për banor. Është ky
intensitet popullimi, i cili në një formë
a në një tjetër, ka sjellë strese mjedisore,
e jo vetëm mjedisore.

Nga ana tjetër, migrimi i
brendshëm intensiv, sidomos nga
periferia e malit drejt ultësirave e
qyteteve, ka sjellë edhe shpopullimin e
malësive, braktisjen atje të mjedisit,
duke i hapur rrugë dezertifikimit.
Njëkohësisht, dendësia e madhe e
popullimit në disa mjedise të tjera, në
mungesë të alternativave të tjera të
zhvillimit, çon po ashtu në konsumin
e mjedisit, në shkallë të pamundësisë
për rikuperim.

Siç shihet, popullsia e Shqipërisë sot
shfaqet me dukuri tepër komplekse,
kontradiktore, por edhe të mprehta,
për të cilat kërkohet vëmendje dhe
përcaktim i rrugëve të zhvillimit real
social e mjedisor. Ky zhvillim do të
mundte të modifikonte situatën e
tanishme e në prognozë të ekuilibrave,
përndryshe dëmet do të jenë të
pakthyeshme por edhe fatale për
shoqërinë në tërësi, e veçanërisht për
rajone të caktuar.

Nga Prof. Dr. Arqile Bërxholi

Popullsia e Shqipërisë
dhe marrëdhëniet e
saj me mjedisin

Popullsia e Shqipërisë
dhe marrëdhëniet e
saj me mjedisin

Popullsia shqiptare është me moshë shumë të re. Mbi 40 për qind e
saj, si për meshkuj edhe për femra, i përket grup-moshës 0 - 19 vjec, 50
për qind grup-moshës 20- 64 vjeç dhe vetëm 10 për qind janë mbi 65
vjeç. Në krahasim me vitin 1938, popullsia është më shumë se trefishuar,
duke arritur rreth 3,5 milionë banorë. Deri në fund të viteve ’70, treguesi i
rritjes mesatare vjetore të popullsisë është më i lartë tek meshkujt, rreth 3
për qind, kurse sipas të dhënave të regjistrimit të fundit të popullsisë në
vitin 1989, ky tregues është më i lartë tek femrat, rreth 2 për qind. Ndërsa
në vitin ’89, kemi një shpërndarje që, grafikisht, paraqitet me një piramidë
të popullsisë të rregullt, në vitin ’95 kjo piramidë ndryshoi tek meshkujt
me grup-moshe 20 deri 30 vjeç. Kjo shpjegohet me fenomenin e
emigracionit, i cili u shfaq me përmasa të mëdha në vendin tonë gjatë
periudhës së tranzicionit. Sipas të dhënave të PNUD-it, 15 për qind e
popullsisë shqiptare ndodhet aktualisht jashtë territorit të Shqipërisë. S

Forumi për një Planet të Shëndetshëm u mbajt
paralelisht me Konferencën e 4-t Ministrore për
Mjedisin dhe Shëndetin, me temë “E ardhmja e
fëmijëve tanë”, e cila u zhvillua në Budapest të
Hungarisë gjatë 22-25 Qershor 2004.
Forumi ishte një ngjarje shumëkombëshe dhe
shumë kulturore, me një buxhet minimal, por
me një numër të madh përpjekjesh vullnetare
civile, të cilat gjeneruan një vlerë të pamatshme
në axhendën ministore për mjedisin dhe
shëndetin.
Për katër ditë me rradhë, aktiviteti u ndoq nga
497 pjesëmarrës që vinin nga 49 vende të
ndryshme të botës.
Aktiviteti u mbajt në 4 sesione plenare, 36
workshope dhe më shumë se 15 ekspozita, të
zhvilluar në 8 salla të mëdha, të mundësuara
nga Ministritë hungareze të Shëndetit dhe
Mjedisit dhe Ujit.
Seanca plenare u përshëndet nga Mihaly
Kokeny, Ministri hungarez i shëndetit, Miklos
Persanyi, Ministër i mjedisit dhe Marta
Bonifert, Drejtore e Qendrës Rajonale të
Mjedisit për Evropën Qendrore dhe Lindore
(REC), për të vazhduar më tej në sesion mbyllës

Dokumentat
përfundimtarë të
Konferencës
lexoni në
http://www.euro.who.int/budapest2004

Deklarata e Konferencës

Plani i Veprimit për Mjedisin
dhe Shëndetin e Fëmijëve për
Evropën

Deklarata e Komisionit
Evropian në Konferencën e
Budapestit për Mjeisin dhe
Shëndetin

Deklarata e të rinjve

Procesi për Mjedisin dhe
Shëndetin: konferencat e
mëparëshme dhe dokumentat
përfundimtarë

Konferenca e 4-t
Ministrore për Mjedisin
dhe Shëndetin

“E ardhmja e
fëmijëve tanë”

23-25 qershor në Budapest, Hungari

Forumi për një Planet të
Shëndetshëm

të drejtuar nga Komisionerja e BE për Mjedisin
znj. Margot Wallstrom
Workshopet mbuluan të gjithë spektrin e
çështjeve mjedisore dhe të shëndetit, ku
përmendim: cilësinë e ajrit, zhurmat, ujin e
pijshëm dhe higjenën, legjislacionin mjedisor,
ndotjen bërthamore, OMGjtë, kimikatet,
edukimin, mbipopullimin, etj.
Forumi ishte parashikuar të mblidhte sëbashku
shoqërinë civile, për të siguruar pjesëmarrje për
më shumë transparencë dhe kuptimplote të
shoqërisë civile në Konferencën Ministrore. Të
dy ngjarjet u zhvilluan në një distancë jo më
shumë se 3 kilometra. Në takimet e tjera,
organizatorët shpresojnë që të mund të ulin në
një sallë shoqërinë civile dhe qeveritarët për të
qenë të barabartë në të mirë të planetit.
Budapesti vendosi një gur themeli drejt një
progresi dhe bashkëpunimi më real në të
ardhmen.

fjalimet, diskutimet, dokumentet
përfundimtare dhe materialet e tjera të

forumit i gjeni në:
  http://www.healthy-planet-forum.org/

Aktivitet i shoqatave mjedisore për mjedisin dhe shëndetin

